
13. Прыметнiк
У іспанскай мове прыметнiкi маюць формы мужчынскага 

i жаночага роду, адзiночнага i множнага лiку. 
Большасць прыметнiкаў мужчынскага роду адзiночнага лiку 

заканчваецца на галосны -о, а таксама на зычны цi на галосны 
-е: alto – высокі; grande – вялікі; azul – сіні.

Большасць прыметнiкаў жаночага роду адзiночнага лiку 
заканчваецца на галосны -а, а таксама на зычны цi на галосны 
-е: baja – нізкая; grande – вялікая; azul – сіняя.

Множны лiк прыметнікаў утвараецца гэтак жа, як i множны 
лiк назоўнiкаў, шляхам дабаўлення канчатка -s цi -es: alto – altos; 
azul – azules.

У сказе яны дапасуюцца да азначальнага назоўнiка ў родзе 
i лiку.

Прыметнiкi мужчынскага роду, якiя абазначаюць 
нацыянальнасць i заканчваюцца на галосны, утвараюць жаночы 
род шляхам дабаўлення канчатка -а: español – española. Множны 
лiк яны ўтвараюць па агульнаму правiлу: español – españoles.

У iспанскай мове прыметнiкi звычайна стаяць пасля 
назоўнiка, а  прыметнiкi, якiя абазначаюць нацыянальную 
прыналежнасць, заўсёды стаяць пасля назоўніка: una mariposa 
pequeña – маленькi матылёк; una señora española – iспанская 
сеньёра.

  
       

  
      

  

      
   

       
    




